
ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

2022/23−ᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ  
 

ᒪᒃᐱᖅᑐᒐᖅ 1 7−ᖑᓪᓗᑎᒃ 

ᐅᑯᐊ ᑎᑎᖅᑲᑦ ᐊᑐᐃᓐᓇᐅᑎᑦᑎᕗᑦ ᖃᓄᐃᓕᖓᖕᒪᖔᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 2022/23 ᐆᒻᒪᖅᑯᑎᑦ ᐊᑭᖏᓐᓂᒃ 

ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᑭᖏᑦ ᑕᑯᔪᒪᒍᔅᓯᐅᒃ ᐱᒋᐊᕐᓂᑯᑦ ᐅᑐᐱᕆ 1, 

2022−ᒥ. ᐊᑕᖐᓪᓗᑎᒃ ᑐᒃᓯᕋᐅᑎᑦ ᐱᔭᒃᓴᐅᖕᒥᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑎᑎᕋᕐᕕᖓᓐᓂ ᐃᖃᓗᖕᓂ, ᐊᒻᒪ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐃᑭᐊᖅᑭᕕᖓᓐᓂ ᐅᕗᙵᑦ ᐱᔭᒃᓴᐅᓪᓗᑎᒃ http://www.qec.nu.ca/.  

1.0 ᑕᑯᒋᐊᕐᓗᒋᑦ ᐊᑕᖏᕐᓗᒋᑦ ᖁᓪᓕᒃᑯᓐᓂ 

ᐱᓕᕆᐊᖑᓯᒪᔪᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑖᒃᑯᐊᑐᐊᑦᑎᐊᖅ 

ᑯᐊᐳᕇᓴᕆᔭᐅᕗᑦ ᐊᐅᓚᐅᑎᖃᖅᑐᑑᓪᓗᑎᒃ ᐊᒻᒪᓗ 

ᖃᐅᒻᒪᖅᑯᑎᑎᒍᑦ ᐊᐅᓪᓛᖅᑎᑦᑎᒍᓐᓇᖅᑐᑑᓪᓗᑎᒃ 

ᓄᓇᕗᒻᒥ.  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᔨᑦᑎᕋᓲᖑᕗᑦ ᐃᓄᖕᓂᒃ 38,800−ᐸᓗᖏᓐᓂᒃ 2.1 

ᒥᓕᐊᓐ ᑭᑉᐹᕆᒃᑐᑦ ᒦᑕᓂᒃ ᐅᖓᓯᒌᒃᑕᖅᑎᒋᔪᓂᒃ 

ᐊᒻᒪᓗ 15,500−ᓂᒃ ᐆᒻᒪᖅᑯᑎᓄᑦ 

ᐊᑭᓕᖅᓱᐃᔨᑕᖃᖅᖢᓂ ᓄᓇᕘᒥ. 

ᐆᒻᒪᖅᑯᑎᓕᕆᔨᒃᑯᑦ ᐊᐅᓚᐅᑎᖃᖅᑎᑦᑎᓲᖑᖕᒪᑕ 

ᐆᒻᒪᖅᑯᑎᖃᖅᑎᑦᑎᓲᖑᓪᓗᑎᒡᓗ ᓄᓇᕗᒥᐅᓂᒃ 

ᐊᐅᓚᑕᐅᓪᓗᑎᒃ ᐅᖅᓱᐊᓗᖕᓄᑦ ᐃᒐᓯᐅᑎᓄᑦ 25-

ᖑᔪᓂᒃ ᓄᓇᓕᖕᓂ ᐆᒻᒪᖅᑯᑎᑐᕈᑎᓪᓗᐊᖓᓄᑦ 

ᑎᑭᐅᑎᔪᓄᑦ 200 kW−ᓂᒃ ᐱᒋᐊᖅᖢᒍ ᐊᐅᓱᐃᑦᑐᕐᒥ 

10 MW−ᒧᑦ ᑎᑭᓪᓗᒍ ᐃᖃᓗᖕᓂ.  

ᑯᐊᐳᕇᓴᒃᑯᑦ ᐊᑐᐃᓐᓇᐅᑎᑦᑎᓲᑦ ᐊᐅᓚᐅᑎᓅᖅᑐᓂᒃ, ᐆᒻᒪᖅᑯᑎᓅᖅᑐᓂᒃ ᐊᒻᒪ ᓯᓚᒥ ᓴᕕᒐᐅᔭᕐᓄᑦ ᐋᖅᑭᐅᒪᑎᑦᑎᔨᓂᒃ 

ᐱᖓᓱᓂᒃ ᐊᕕᒃᑐᖅᓯᒪᔪᓂᒃ ᐆᒻᒪᖅᑯᑎᓕᕆᕝᕕᖕᓂᒃ ᐊᐅᓚᑦᑎᔨᒋᔭᐅᓪᓗᑎᒡᓗ ᑯᐊᐳᕇᓴᒃᑯᑦ ᓇᖕᒥᓂᖃᕐᕕᖕᒥ ᐱᓕᕆᐊᓄᑦ 

ᑐᖅᑲᖅᑕᕐᕕᒋᔭᐅᔪᒥᒃ ᖃᒪᓂ'ᑐᐊᕐᒥ ᐊᒻᒪ ᐊᐅᓚᑦᑎᔨᒃᑯᑦ ᑎᑎᕋᕐᕕᖓᓐᓂ ᐃᖃᓗᖕᓂ. 

ᐊᑭᓕᖅᑐᐃᔨᑦ ᖃᔅᓰᓐᓇᐅᓂᖏᓐᓄᑦ ᐊᒻᒪ ᓯᓚ ᓂᒡᓚᒃᑲᐅᓗᐊᕐᓂᖓᓄᑦ ᐊᒃᑐᐃᔾᔪᑕᐅᕐᔪᐊᖃᑦᑕᖅᓯᒪᖕᒪᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᐅᓚᑦᑎᔾᔪᑎᖏᓐᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᖃᖅᑎᑦᑎᔨᑐᐊᑦᑎᐊᖑᖕᒪᑕ ᐅᑭᐅᖅᑕᖅᑐᒥ 

ᑲᓇᑕᒥ ᐃᒪᕐᒧᑦ ᐊᐅᓚᐅᑎᖃᙱᑦᑐᓂᒃ. ᑖᒃᑯᐊ ᑕᑎᖃᕐᔪᐊᖅᑐᑦ ᓂᕐᔪᑎᕕᓂᕐᓂᒃ ᐃᓐᓇᐅᑎᖏᓐᓂᒃ ᐅᖅᓱᐊᓗᙳᖅᑐᓂᒃ. 

ᐆᒻᒪᖅᑯᑎᓄᑦ ᐊᑐᖃᑦᑕᖅᑐᑦ ᐃᓄᖃᓗᐊᙱᑦᑐᒦᑦᑐᑦ ᑲᑎᒍᑎᓯᒪᙱᖦᖢᑎᒃᓗ ᑕᐃᒪᐃᒻᒪᓪᓗ ᐊᑐᓂ ᐸᕐᓇᒃᑕᐅᔭᕆᐊᓕᑦ 

ᐊᐅᓚᑎᑕᐅᓗᑎᒡᓗ ᐃᓛᒃᑰᕐᓗᑎᒃ. ᐊᑦᑕᕐᓇᙱᑦᑐᓂᒃ ᑕᑎᒋᔭᒃᓴᐅᑦᑎᐊᖅᑐᓂᒡᓗ ᐆᒻᒪᖅᑯᑎᖃᖅᑎᑦᑎᓂᐊᕈᒪᒍᑦᑕ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑯᓂᐅᔪᒃᑯᑦ ᐸᕐᓇᐅᑖ ᐊᑭᑐᔪᓄᑦ ᖃᐅᔨᔭᐅᔪᒪᔪᑦ ᓇᓕᐊᒃ ᐊᐅᓚᐅᑎᖃᕐᕕᒃ 

ᓄᑖᙳᕆᐊᖅᑕᐅᒋᐊᖃᕐᒪᖔᑦ, ᓂᕈᑦᑐᕆᐊᖅᑕᐅᒋᐊᖃᕐᒪᖔᑦ ᐅᕝᕙᓘᓐᓃᑦ ᐊᓯᔾᔨᖅᑕᐅᒋᐊᖃᕐᒪᖔᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᓲᖑᖕᒥᔪᑦ ᓴᖅᑭᑉᐸᓪᓕᐊᔪᓂᒃ ᐆᒻᒪᖅᑯᑎᒋᔭᐅᖔᕈᓐᓇᖅᑐᓂᒃ ᐱᓕᕆᔾᔪᑎᓂᒃ 

ᖃᐅᔨᔾᔪᑎᒋᔪᓐᓇᖅᑕᖏᓐᓂᒃ ᐃᓚᓕᐅᔾᔭᐅᔪᓐᓇᕐᒪᖔᑕ ᐊᑭᑐᔪᓄᑦ ᐸᕐᓇᒃᑕᐅᒋᐊᓕᖕᓄᑦ. 2018-ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᓄᓇᕗᑦ, ᑲᓇᑕ                         

http://www.qec.nu.ca/


ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

2022/23−ᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ  
 

ᒪᒃᐱᖅᑐᒐᖅ 2 7−ᖑᓪᓗᑎᒃ 

ᑕᑯᖅᑯᔾᔨᓚᐅᖅᓯᒪᕗᑦ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᓄᑦ ᑐᕌᖅᑎᑕᓄᑦ ᐱᕚᓪᓕᖅᑎᑕᐅᔪᓄᑦ ᓄᓇᒥᐅᑕᓄᑦ 

ᐆᒻᒪᖅᑯᑎᓄᑦ ᐊᐅᓚᔪᓐᓇᐅᑎᓕᕆᔪᓄᑦ. ᑭᖑᓪᓕᕐᒥ ᐱᓕᕆᐊᖑᔪᒃᓴᑦ ᖃᓄᐃᓕᐅᕈᑕᐅᔪᒪᔪᓂᒃ ᐱᕚᓪᓕᖅᑎᑕᐅᔪᒪᖕᒪᑕ 

ᐆᒻᒪᖅᑯᑎᓄᑦ ᐊᐅᓚᔪᓐᓇᐅᑎᑦ ᓄᓇᕗᒻᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑐᓕᖅᑎᑦᑎᓚᐅᖅᐳᑦ 

ᑮᓇᐅᔭᓕᐅᕈᑕᐅᓇᓱᐊᕈᓐᓇᖅᑐᒥᒃ ᐊᒻᒪ ᐆᒻᒪᖅᑯᑎᖃᖅᑎᑦᑎᔨᓄᑦ ᐱᓕᕆᐊᓂᒃ ᒫᑦᓯ 2021-ᒥ. ᐱᓕᕆᐊᖅ ᐱᕕᖃᕈᑕᐅᕗᖅ 

ᑮᓇᐅᔭᓕᐅᕈᑕᐅᓇᓱᐊᖅᑐᒥᒃ ᐊᒻᒪ ᐆᒻᒪᖅᑯᑎᖃᖅᑎᑦᑎᔨᓄᑦ ᐊᐅᓚᔾᔭᒋᐊᖅᑕᐅᖁᓪᓗᒋᑦ ᓄᓇᒥᙶᖅᑐᑦ ᐆᒻᒪᖅᑯᑎᑐᕈᓯᑦ 

ᓂᐅᕐᕈᑕᐅᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 

2.0 ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ ᐊᑭᖓᓗ ᐊᖏᖅᑕᐅᓂᖓ ᐱᓕᕆᐊᖑᑎᓪᓗᒍ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᓂᖃᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᖁᔭᖅ ᒪᓕᒃᑕᐅᓪᓗᓂ. ᐆᒻᒪᖅᑯᑎᓄᑦ ᐱᔨᑦᑎᕋᐅᑎᓄᑦ 

ᐊᑭᖏᑦ ᐊᖏᖅᑕᐅᓲᖑᓪᓗᑎᒃ ᒥᓂᔅᑕᒧᑦ ᐅᖃᐅᔾᔪᖅᓱᖅᑕᐅᕙᒃᖢᓂ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔭᖓ ᒪᓕᒃᖢᒍ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐃᒻᒥᒃᑰᖅᑐᑦ ᐅᖃᐅᔾᔪᐃᔨᑦ ᕿᒥᕐᕈᕙᒃᖢᑎᒃ ᐊᒻᒪ ᐊᑐᓕᖁᔨᕙᒃᖢᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᖏᓐᓂᒃ ᐆᒻᒪᖅᑯᑎᑦ 

ᐊᑭᖏᓐᓂᒃ ᐊᓯᔾᔨᖁᔭᐅᔪᓂᒃ.  

ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ ᑐᒃᓯᕋᐅᑎᐅᕗᖅ ᐊᓯᔾᔨᕆᐊᖁᔨᓂᕐᒧᑦ ᑕᒪᐃᓐᓂᒃ ᐅᓄᒃᓂᖏᓐᓂᒃ ᐊᒻᒪ 

ᖃᓄᖅ ᐅᓄᕐᓂᖏᑦ ᐅᑎᖅᑎᑕᐅᔪᓐᓇᕐᒪᖔᑦ ᐊᑭᓕᖅᓱᐃᕙᒃᑐᓂᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑭᖑᓪᓕᕐᒥ ᐆᒻᒪᖅᑯᑏᑦ ᐊᑭᖏᓐᓂᒃ 

ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑖ 2018/19−ᒧᑦ ᐊᕐᕌᒍᒧᑦ ᐋᖅᑭᒃᑕᐅᓯᒪᓚᐅᖅᑐᖅ. ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ 

ᑐᒃᓯᕋᐅᑎᒧᑦ ᐱᓕᕆᔾᔪᓯᖅ ᒪᕐᕈᐃᓕᖅᑲᖓᔪᒃᑯᑦ ᐱᓕᕆᐊᖑᔪᒃᓴᐅᑕᐅᕗᖅ: 

 ᐱᓕᕆᔾᔪᓯᖅ I ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ ᖃᐅᔨᓴᕈᑕᐅᖕᒪᑦ ᑲᑎᓪᓗᒍ ᐊᑭᖓᓄᑦ 

ᐊᑐᐃᓐᓇᐅᑎᓪᓗᒋᑦ ᐆᒻᒪᖅᑯᑎᒧᑦ ᐱᔨᑦᑎᕋᐅᑎᑦ (ᑕᐃᔭᐅᔪᑦ "ᑮᓇᐅᔭᓕᐅᕈᑕᐅᒋᐊᓕᑦ"). ᐱᓕᕆᔾᔪᓯᖅ I 

ᕿᒥᕐᕈᓲᖑᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᓐᓂᒃ, ᖃᖓᑦᑕᐅᑎᓄᑦ ᐊᑭᖏᓐᓂᒃ ᐊᒻᒪ 

ᐊᑭᒋᔭᓄᑦ ᐊᑭᑐᔪᑦ ᐱᓕᕆᐊᓄᑦ ᐊᒻᒪ ᐊᐅᓚᔪᓐᓇᐅᑎᓄᑦ.  

 ᐱᓕᕆᔾᔪᓯᖅ II ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᒻᒥ ᖃᐅᔨᔾᔪᑕᐅᔪᓐᓇᕐᒪᑕ 

ᑮᓇᐅᔭᖅᑖᕆᔭᐅᒋᐊᓕᑦ ᐅᑎᖅᑎᑕᐅᖃᑦᑕᕆᐊᖃᕐᓂᖏᓐᓂᒃ ᐊᑭᒋᑎᑕᓄᑦ ᐊᔾᔨᒌᙱᑦᑐᓄᑦ ᑎᓴᒪᓄᑦ 

ᐊᑭᓕᖅᑐᐃᔨᓄᑦ (ᐊᖏᕐᕋᕆᔭᓄᑦ, ᑮᓇᐅᔭᓕᐅᕋᓱᐊᖅᑎᓄᑦ, ᐊᒻᒪ ᓯᓚᒥ ᖃᐅᒻᒪᖅᑯᑎᓄᑦ). ᐃᓚᒋᔭᐅᓪᓗᑎᒃ ᐅᑯᓄᖓ 

ᐱᓕᕆᔾᔪᓯᖅ II ᐱᓕᕆᐊᖑᑎᓪᓗᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᐊᓂᒃᓯᓲᖑᕗᑦ ᐱᔨᑦᑎᕋᐅᑎᓄᑦ ᐊᑭᖓᓂᒃ 

ᖃᐅᔨᓴᕈᑎᓂᒃ ᖃᐅᔨᓴᖅᑕᐅᔪᓐᓇᕐᓗᑎᒃ ᐊᑭᓕᖅᓱᐃᔨᑦ ᓇᓕᐊᒃ ᐃᑲᔪᓲᖑᖕᒪᖔᑕ ᐊᑕᖏᖅᑕᐅᓗᓂ ᐊᑭᖓᓄᑦ 

ᐊᐅᓚᓐᓂᐊᕐᓗᒋᑦ ᐆᒻᒪᖅᑯᑎᓕᕆᔨᒃᑯᑦ.  



ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

2022/23−ᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ  
 

ᒪᒃᐱᖅᑐᒐᖅ 3 7−ᖑᓪᓗᑎᒃ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᕕᒃᓴᒥᒃ ᐋᖅᑭᒃᓯᓲᖑᓪᓗᑎᒃ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ 

ᑐᒃᓯᕋᐅᒻᒧᑦ ᕿᒥᕐᕈᔭᐅᔾᔪᓯᕐᓂᒃ ᑭᓯᐊᓂ ᐱᕕᒃᓴᖅ ᓈᒻᒪᒡᓗᓂ ᑐᙵᕕᒋᔭᐅᓗᑎᒃ ᕿᒥᕐᕈᔭᐅᑲᑕᓵᖅᑐᑦ ᖃᓄᐃᓕᖓᓕᕐᓂᖏᑦ 

ᑭᖑᓪᓕᖅᐹᒥ ᖃᓄᐃᓕᐅᖁᔭᐅᔪᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᒥᓂᔅᑕᒧᑦ ᓯᑎᑉᐱᕆ 2022-ᒥ.  

 

ᐃᓚᐅᔪᓐᓇᖅᑐᓯ ᕿᒥᕐᕈᑎᓪᓗᒋᑦ ᐃᓚᐅᕝᕕᒋᕙᒡᓗᒋᑦ ᓄᓇᓕᖕᓂ ᑲᑎᒪᑎᑦᑎᑲᑕᒃᑐᑦ ᐊᐅᓚᑕᐅᔪᑦ ᐆᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᓂᒃ ᑐᓐᓂᖅᑯᑎᖃᖔᕐᓗᑎᒃ. ᑐᑭᓯᒋᐊᒐᒃᓴᒃᑲᓐᓃᑦ ᐆᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᓂᒃ ᐊᒻᒪ ᐃᓄᖕᓂᒃ ᕿᒥᕐᕈᔭᐅᓯᒪᔪᑦ ᐱᔭᒃᓴᐅᕗᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐃᑭᐊᖅᑭᕕᖓᓐᓂᒃ 

ᐅᕙᙵᑦ www.urrc.gov.nu.ca. 

3.0 ᐱᓕᕆᔾᔪᓯᖅ I: 2022/23−ᒥ ᑮᓇᐅᔭᑦ ᐱᔭᐅᕙᓪᓕᐊᔪᑦ  

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᓇᓗᓇᐃᖅᓯᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᓇᓚᐅᑦᑖᖅᑕᖏᓐᓂᒃ ᐊᑭᒋᓂᐊᕋᓱᒋᔭᖏᓐᓂᒃ 

2022/23−ᒧᑦ ᐊᖏᖅᑕᐅᖁᔨᕗᓪᓗ 

ᑮᓇᐅᔭᖅᑖᕆᒋᐊᖃᖅᑕᖏᑦ ᐊᑭᖃᖅᑎᒋᔪᑦ 

$144.0 ᒥᓕᐊᓂᒃ. ᐅᑯᐊ ᐃᒪᐃᓕᖓᓕᕈᑕᐅᕗᑦ 

ᐊᒥᒐᖅᓯᓕᖅᖢᑎᒃ $6.6 ᒥᓕᐊᓂᒃ ᒥᒃᓴᐅᖦᖢᒋᑦ 

ᑮᓇᐅᔭᓕᐅᕈᑕᐅᓲᑦ ᒫᓐᓇᒧᑦ ᐊᑭᒋᑎᑕᓄᑦ.  

ᑐᒃᓯᕋᐅᑦ ᓇᓗᓇᐃᖅᓯᖕᒪᑦ ᐊᑭᖓᓄᑦ 

ᐊᑭᑦᑐᕆᐊᖅᑐᖅ 5.1%−ᒥ ᐱᔭᕆᐊᖃᕐᒪᑕ 

ᐅᑎᖅᑎᑦᑕᕆᐊᖃᕐᓂᖏᓐᓄᑦ ᐊᒥᒐᖅᓯᓂᐅᔪᖅ ᒥᒃᓴᐅᑦᑎᓯᒪᔪᖅ ᒫᓐᓇ ᐊᑭᒋᑎᑕᓄᑦ. ᐊᑭᖓ ᐊᑭᑦᑐᕆᐊᖅᑕᐅᔪᖅ ᑕᑯᒃᓴᐅᑎᑦᑎᕗᖅ 

ᐅᑯᓂᖓ ᐊᑭᒋᑎᑕᐅᔪᓄᑦ ᑕᐃᒪᙵᓂ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑕᐅᓚᐅᖅᑎᓪᓗᒍ 2022/23−ᒥ:  

ᐅᖅᓱᐊᓗᖕᓅᙱᑦᑐᖅ ᐊᑭᖏᑦ: ᐊᑭᑦᑐᕆᐊᕐᓗᑎᒃ ᐅᖅᓱᐊᓗᖕᓅᙱᑦᑐᖅ ᐊᑭᓕᖅᓱᕆᐊᓕᑦ ᐊᑭᖃᖅᑎᒋᐸᓗᒃᐳᑦ $4.4 

ᒥᓕᐊᓂᒃ. ᐅᑯᐊ ᑕᑯᒃᓴᐅᑎᑦᑎᔪᑑᕗᑦ ᑕᒪᐃᓐᓅᖑᔪᒥᒃ ᐊᑭᑦᑐᕆᐊᖅᐸᓪᓕᐊᓲᓂᒃ ᐅᑭᐅᑦ ᑕᓪᓕᒪᑦ ᐊᓂᒍᖅᑐᓂᒃ ᐊᒻᒪᓗ 

ᐊᑭᑦᑐᕆᐊᖅᐸᓪᓕᐊᔪᓂᒃ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᓐᓂᒃ ᐊᒻᒪ ᑮᓇᐅᔾᔭᒃᓵᕆᔭᐅᔪᓂᒃ ᑲᑐᔾᔨᖃᑎᒌᒡᕕᖕᓂ 

ᐋᖅᑭᒋᐊᕋᓱᒃᑲᓐᓂᖅᑐᓂᒃ ᑲᔪᓯᑎᑕᐅᔪᒃᓴᓄᑦ ᐱᐅᓯᒋᐊᖅᑕᐅᒋᐊᓕᖕᓄᓪᓗ ᐱᔨᑦᑎᕋᐅᑎᓄᑦ, ᐊᒻᒪᓗ ᐃᖅᑲᓇᐃᔭᖅᑏᑦ 

ᑮᓇᐅᔾᔭᒃᓵᖏᑦ ᐊᑭᑦᑐᕆᐊᖅᑕᐅᓗᑎᒃ ᒪᓕᒃᑕᐅᓗᑎᒃ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑕᐅᓯᒪᔪᑦ.  

ᒫᓐᓇ ᐆᒻᒪᖅᑯᑎᑦ 

ᐊᑭᖏᓐᓂᒃ 

ᐊᑭᑦᑐᕆᐊᖁᔨᓂᕐᒧᑦ 

ᑐᒃᓯᕋᐅᑎᑦ

2018/19 2022/23 2022/23

ᐊᖏᖅᑕᐅᔪᑦ

ᒫᓐᓇ 

ᐊᑭᒋᑎᑕᐅᔪᑦ ᑐᒃᓯᕋᐅᑕᐅᔪᑦ

($ ᒥᓕᐊᖏᓐᓂ) ($ ᒥᓕᐊᖏᓐᓂ) ($ ᒥᓕᐊᖏᓐᓂ)

ᐊᐅᓚᑦᑎᔾᔪᑎᑦ ᐋᖅᑭᐅᒪᔾᔪᑎᓪᓗ ᐅᖅᓱᐊᓗᖕᒧᑦ 

ᐊᐅᓚᑕᐅᙱᑦᑐᑦ 60.2 64.6 64.6

ᐅᖅᓱᐊᓗᒃ 48.8 51.5 51.5

ᐊᑭᑐᔪᓄᑦ ᐊᒃᑐᐊᓂᓖᑦ ᐊᑭᖃᖅᑐᑦ 23.9 27.9 27.9

ᑲᑎᖦᖢᒋᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐱᔭᐅᒋᐊᓕᑦ 132.9 144.0 144.0

ᑮᓇᐅᔭᖅᑖᖑᕙᓪᓕᐊᔪᑦ ᓂᐅᕐᕈᑕᐅᔪᓂᒃ 132.9 137.4 144.0

ᐊᒥᒐᖅᓯᓂᖓ 0.0 6.6 0.0

http://www.urrc.gov.nu.ca/


ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

2022/23−ᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ  
 

ᒪᒃᐱᖅᑐᒐᖅ 4 7−ᖑᓪᓗᑎᒃ 

ᐊᑭᑐᔪᓄᑦ ᑮᓇᐅᔭᓕᐅᕋᓱᐊᕐᓂᖅ: ᐊᑭᑦᑐᕆᐊᖅᑕᐅᓲᑦ ᐊᑭᑐᔪᓄᑦ ᐊᒃᑐᐊᓂᓖᑦ ᐊᑭᓄᑦ (ᑮᓇᐅᔭᓕᕆᔪᓂᒃ ᐊᒻᒪ 

ᐊᑭᓕᖅᓱᐃᕙᓪᓕᐊᓂᖅ ᐊᑭᓕᖅᓱᕆᐊᓕᖕᓄᑦ) ᐊᑭᖃᖅᑎᒋᐸᓗᒃᐳᑦ $4.0 ᒥᓕᐊᓂᒃ. ᐱᔭᐅᒋᐊᓕᒃ ᐊᑭᑐᔪᓄᑦ 

ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ ᓄᑕᐅᔪᓐᓃᖅᑐᓂᒃ ᐆᒻᒪᖅᑯᑎᑐᕈᓯᕐᓄᑦ ᓄᓇᕗᒻᒥ ᐃᓚᒋᔭᐅᖃᑕᐅᖕᒪᑦ ᐊᐅᓚᔾᔭᐃᒋᐊᕈᑎᓄᑦ 

ᐊᑭᑦᑐᕆᐊᖅᑕᐅᒋᐊᓕᖕᓄᑦ. ᑯᐊᐳᕇᓴᒃᑯᑦ ᐅᖓᕙᕆᐊᖅᑎᑦᑎᔪᓐᓇᙱᒻᒪᑕ ᐊᑭᑐᔪᓂᒃ ᑮᓇᐅᔭᓕᐅᕈᑕᐅᓇᓱᐊᖅᑐᓂᒃ 

ᐱᔭᐅᒋᐊᓕᖕᓂᒃ ᐊᑐᐃᓐᓇᕈᖅᑎᓪᓗᒋᑦ ᐊᑦᑕᕐᓇᙱᑦᑐᑦ ᐊᒻᒪ ᑕᑎᒋᔭᒃᓴᐅᔪᑦ ᐆᒻᒪᖅᑯᑎᑦ ᐊᑭᓕᖅᑐᐃᔨᓄᑦ. 

ᐃᒐᓯᐅᑎᑦ ᐅᖅᓱᕐᒧᑦ ᐊᑭᖓ: ᐃᒐᓯᐅᑎᑦ ᐅᖅᓱᕐᒧᑦ ᐊᑭᖏᑦ ᐊᑭᑦᑐᖅᐹᓪᓕᖅᓯᒪᔪᑦ ᑕᐃᒪᙵᑦ 2018/19−ᖑᓚᐅᖅᑎᓪᓗᒍ 

ᐊᑭᑦᑐᕆᐊᖅᑕᐅᓚᐅᖅᓯᒪᓪᓗᑎᒡᓗ ᐅᖅᓱᐊᓗᖕᒧᑦ ᐊᑭᖓ ᒫᓂᒐᓚᒃ $2.7 ᒥᓕᐊᓂᒃ. 

ᓂᐅᕐᕈᑕᐅᔪᑦ: ᑮᓇᐅᔭᖅᑖᕆᔭᐅᕙᓪᓕᐊᔪᑦ ᑐᙵᕕᒋᔭᐅᓪᓗᑎᒃ ᐆᒻᒪᖅᑯᑎᓄᑦ ᐊᑭᒋᑎᑕᐅᔪᑦ ᐊᑭᑦᑐᖅᐹᓪᓕᖅᓯᒪᖕᒪᑕ $4.5 

ᒥᓕᐊᓂᒃ ᑕᐃᒪᙵᑦ 2018/19 ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ ᐊᑐᖅᑕᐅᓚᐅᖅᓯᒪᑎᓪᓗᒍ. ᑭᓯᐊᓂ 

ᐊᑭᑦᑐᕆᐊᖅᑕᐅᓂᕆᓚᐅᖅᑕᖓ ᓂᐅᕐᕈᑕᐅᔪᓄᑦ ᓈᒻᒪᙱᒻᒪᑦ ᐊᑕᖏᕐᓗᒍ ᐋᖅᑭᒋᐊᕈᑎᓄᑦ ᐊᑭᑦᑐᕆᐊᖅᑕᐅᔪᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᑮᓇᐅᔭᖅᑖᕆᔭᐅᒋᐊᓕᖕᓂᒃ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓇᔪᖃᑦᑕᖅᓯᒪᕗᑦ ᒥᒃᖠᒋᐊᖅᑎᑦᑎᔪᒪᓪᓗᑎᒃ ᐊᑭᖏᓐᓄᑦ ᐊᒃᑐᐃᔾᔪᑕᐅᔪᓂᒃ ᐊᑭᓕᖅᑐᐃᔨᓄᑦ 

ᖃᓄᐃᓕᐅᕈᓘᔭᖅᐸᒃᖢᑎᒃ ᐱᑦᑕᐃᓕᒪᓕᕐᓗᒋᑦ ᐊᑦᑕᕐᓇᕐᓂᖏᑦ ᐊᒻᒪ ᑕᑎᒋᔭᒃᓴᐅᔪᓐᓇᕐᓂᖏᑦ. ᐅᑯᐊᖑᓪᓗᑎᒃ:   

 ᐆᒻᒪᖅᑯᑎᑐᓗᐊᙱᑦᑐᓄᑦ ᐱᐅᓯᒋᐊᕈᑎᑦ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ ᐅᖅᓱᐊᓗᒃᑐᓗᐊᙱᑦᑐᑦ 

ᐱᐅᓯᕚᓪᓕᖅᓯᒪᕗᑦ ᑕᐃᒪᙵᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ ᒥᒃᖠᒋᐊᖅᑕᐅᓚᐅᖅᑎᓪᓗᒍ 

ᓇᓚᐅᑦᑖᖅᑕᐅᓯᒪᔪᒧᑦ ᐅᖅᓱᐊᓗᒃᑐᕐᓂᐅᓂᐊᕋᓱᒋᔭᐅᔪᒧᑦ 100,000 ᓖᑕᓂᒃ (ᐅᕝᕙᓘᓐᓃᑦ $94,000) 2022/23-ᒧᑦ. 

 ᐅᖅᓱᖅᑖᕐᕕᖕᒥ ᐊᑭᒃᖠᒋᐊᖅᑕᐅᓲᑦ: ᐅᖅᓱᖅᑖᕐᕕᖕᒥ (ᐆᒻᒪᖅᑯᑎᑦ ᐊᑐᖅᑕᐅᓲᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

ᐆᒻᒪᖅᑯᑎᓕᕆᕝᕕᖏᓐᓂᒃ) ᒥᒃᖠᒋᐊᖅᑕᐅᓯᒪᓕᖅᑐᑦ ᐊᔾᔨᒌᙱᑦᑐᒃᑯᑦ ᐱᓕᕆᐊᖑᕙᓪᓕᐊᔪᒪᔪᒃᑯᑦ ᐊᒻᒪ ᐆᒻᒪᖅᑯᑎᑦ 

ᐱᐅᓯᒋᐊᖅᑕᐅᓪᓗᑎᒃ. 2022/23−ᒥ ᓇᓚᐅᑦᑖᖅᑕᐅᓚᐅᖅᓯᒪᔪᖅ ᐊᑭᑭᓐᓂᖅᓴᖅ (3.1% −ᒥ ᐊᐅᓚᑦᑎᔾᔪᑎᓄᑦ) 

ᓇᓚᐅᑦᑖᖅᑕᐅᓚᐅᖅᓯᒪᔪᖅ 2018/19−ᒥ (3.3% ᐊᐅᓚᑦᑎᔾᔪᑎᓄᑦ), ᐊᒻᒪᓗ 2014/15−ᒥ ᓇᓚᐅᑦᑖᖅᑕᐅᓯᒪᔪᑦ 

(3.5% ᐊᐅᓚᑦᑎᔾᔪᑎᓄᑦ).  

4.0 ᐱᓕᕆᔾᔪᓯᖅ II: ᓈᒻᒪᙱᓪᓕᐅᕈᑎᑦ ᒫᓐᓇ ᐊᑭᒋᑎᑕᐅᕙᒌᖅᑐᓄᑦ ᐋᖅᑭᒃᓯᒪᓂᕆᔭᖏᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒫᓐᓇ ᐊᔾᔨᒋᒌᙱᑦᑐᓂᒃ ᐊᑭᓕᖅᓱᐃᑎᑦᑎᔪᑦ ᑕᒪᐃᓐᓂ ᓄᓇᓕᖕᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᑐᓕᓚᐅᖅᐳᑦ ᑖᔅᓱᒥᖓ ᐊᑭᖓᑕ ᐋᖅᑭᒃᓯᒪᓂᖓᓂ ᓄᓇᑦᓯᐊᑉ ᐆᒻᒪᖅᑯᑎᓕᕆᔨᒃᑯᖏᓐᓂᙵᖅᑐᒥᑦ. ᓄᓇᓕᖕᓂ ᑐᙵᕕᓖᑦ 

ᐊᑭᖏᑦ ᑐᕌᖓᑎᑕᐅᓲᖑᓪᓗᑎᒃ ᑕᑯᒃᓴᐅᑎᓪᓗᒋᑦ ᐊᔾᔨᒌᙱᓐᓂᖏᑦ ᐊᑭᖏᓐᓂᒃ ᐊᑐᐃᓐᓇᕈᖅᑎᑕᐅᒋᐊᓕᖕᓂᒃ ᐱᔨᑦᑎᕋᐅᑎᓄᑦ 

ᑕᒪᐃᓐᓂᒃ ᓄᓇᓕᖕᓂ. ᑭᓯᐊᓂ, ᒫᓐᓇᓕᓴᐃᑦ ᐊᑭᖏᓐᓄᑦ ᓈᒻᒪᙱᒻᒪᑕ ᓄᓇᓕᖕᓂ ᑐᙵᕕᒋᔭᐅᔪᓄᑦ ᐊᑭᒋᑎᑕᓄᑦ.  

ᐊᓯᖏᑦ ᓈᒻᒪᙱᓪᓕᐅᕈᑎᑦ ᓄᓇᓕᖕᓂ ᑐᙵᕕᓕᖕᓂᒃ ᐊᑭᒋᔭᓄᑦ ᐃᓚᖃᖅᐳᑦ ᐅᑯᓂᖓ:  

 ᖃᖓᑦᑎᐊᖅ ᐱᓕᕆᐊᖑᖃᑦᑕᓚᐅᖅᑐᑦ ᐱᓇᔪᖕᓂᐊᕐᓗᓂ ᐊᑭᑦᑐᕆᐊᖁᔭᐅᓗᑎᒃ ᓇᓕᒧᑦᑐᒥᒃ ᐳᓴᓐᑎᖃᕐᓗᓂ 

ᐊᑭᓕᖅᓱᐃᔨᓕᒫᓄᑦ ᖃᓄᐃᓕᖓᓕᕐᓂᕆᔭᖏᑦ ᐊᑭᑐᓂᖅᓴᐅᔪᓂᒃ ᐊᑭᑦᑐᕆᐊᖅᑕᐅᓲᓂᒃ (kWh ᒪᓕᒃᑕᐅᓪᓗᑎᒃ 

cents−ᑎᒎᖓᓗᓂ) ᐃᓚᖏᓐᓄᑦ ᓄᓇᓕᖕᓄᑦ. ᐆᒃᑑᑎᒋᓗᒍ, 5.1%-ᒥ ᐊᑭᑦᑐᕆᐊᕐᓗᑎᒃ ᐊᖏᕐᕋᕆᔭᐅᔪᓂᒃ 

ᐊᑭᓕᖅᓱᖅᑕᐅᔪᑦ ᐊᑭᖃᐸᓗᒃᑎᒋᕗᖅ 2 cents/kWh ᐃᖃᓗᖕᓂ ᐊᒻᒪ 4 cents/kWh ᑰᒑᕐᔪᖕᒥ. 



ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

2022/23−ᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ  
 

ᒪᒃᐱᖅᑐᒐᖅ 5 7−ᖑᓪᓗᑎᒃ 

 ᐊᖏᔫᑎᑦ ᐊᑭᑐᔪᓄᑦ ᐱᓕᕆᐊᑦ ᐊᑭᑦᑐᕆᐊᕈᑕᐅᕐᔪᐊᓲᖑᖕᒪᑕ ᐊᑭᒋᑎᑕᓄᑦ, ᐱᓗᐊᖅᑐᒥᒃ ᓄᓇᓕᕋᓛᖑᓂᖅᓴᓂᒃ. 

ᓄᓇᓕᖕᓂ ᓄᑖᕐᒥᒃ ᐊᐅᓚᐅᑎᖃᕐᕕᒃᑖᕆᐊᖃᖅᐸᑕ 50% ᐅᖓᓂᒡᓘᓐᓃᑦ ᐊᑭᑦᑐᕆᐊᕈᔾᔨᔪᓐᓇᖅᑐᑦ 

ᐊᑭᓕᖅᓱᖅᑕᐅᔪᓄᑦ.  

 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑐᓕᖅᑎᑦᑎᕙᓪᓕᐊᖏᓐᓇᖅᑎᓪᓗᒋᑦ ᓄᓇᒥᙶᖅᑐᓂᒃ ᐆᒻᒪᖅᑯᑎᑐᕈᓯᕐᓄᑦ ᐱᓕᕆᐊᓂᒃ, 

ᒫᓐᓇ ᐊᑭᒋᔭᖓᓄᑦ ᐋᖅᑭᒃᓯᒪᓂᕆᔭᖓ ᐃᒪᐃᔾᔪᑕᐅᔪᓐᓇᕐᒪᑦ ᓄᓇᓕᕋᓛᖑᓂᖅᓴᓄᑦ ᐊᑲᐅᙱᓪᓕᐅᕈᑕᐅᓗᓂ 

ᓄᓇᒥᙶᖅᑐᑦ ᐆᒻᒪᖅᑯᑎᑐᕈᓯᕐᓄᑦ ᐱᓕᕆᐊᓄᑦ ᐱᕙᓪᓕᐊᑎᑕᐅᔪᓄᑦ ᒥᒃᓴᐅᖦᖢᒋᑦ ᓄᓇᓕᒡᔪᐊᖑᓂᖅᓴᑦ.  

5.0 ᐱᓕᕆᔾᔪᓯᖅ II ᑐᒃᓯᕋᐅᑦ ᐊᑐᓕᖅᑎᑕᐅᖁᓗᒋᑦ ᓄᓇᕘᓕᒫᒥ ᐊᑭᒋᑎᑕᐅᔪᑦ  

ᓴᖅᑭᓪᓗᒋᑦ ᐱᔾᔪᑕᐅᓕᓲᑦ ᓄᓇᓕᖕᓂ ᐊᑭᒋᑎᑕᐅᔪᓂᒃ ᐊᑭᖃᖅᑎᑕᐅᔪᑦ, ᐆᒻᒪᖅᑯᑎᓕᕆᔨᒃᑯᑦ ᐊᑐᓕᖅᑎᑦᑎᖁᔨᓂᐊᖅᐳᑦ 

ᓄᓇᕘᓕᒫᒧᑦ ᐋᖅᑭᒃᑕᐅᓯᒪᔪᒥᒃ ᐊᑭᒃᓴᒥᒃ ᐋᖅᑭᒃᓯᒪᔪᒥᒃ (ᐃᓛᓐᓂᒃᑯᑦ ᑕᐃᔭᐅᓲᖅ "ᓂᐱᙵᑕᕐᓄᑦ ᐊᑭᒋᑎᑕᑦ"). ᐅᑭᐅᖅᑕᖅᑑᑉ 

ᐊᕕᒃᑐᖅᓯᒪᓕᒫᖓᓂ ᐋᖅᑭᒃᓱᖅᑕᐅᕙᒃᑐᖅ ᒪᓕᒃᖢᒍ, ᐊᑭᓕᖅᓱᐃᕙᒃᑐᓕᒫᑦ ᐊᔾᔨᒌᓂᒃ ᐊᑭᓕᖅᓱᐃᓇᔭᖅᐳᑦ 

ᓄᓇᖅᑲᑎᒌᙱᑦᑑᒐᓗᐊᑦ. ᐋᖅᑭᒃᑕᐅᓯᒪᔪᑦ ᐊᑭᖏᑦ ᐊᔾᔨᒌᒐᔪᒃᑐᑦ ᑲᓇᑕᓕᒫᒥ. 2010-ᒥ, ᓄᓇᑦᓯᐊᒥ ᐆᒻᒪᖅᑯᑎᓕᕆᔨᒃᑯᑦ 

ᓇᓗᓇᐃᖅᓯᓚᐅᖅᓯᒪᕗᑦ ᐊᑭᒋᔭᒥᒃ ᐋᖅᑭᒃᑕᐅᓯᒪᔪᒥᒃ ᒐᕙᒪᐅᙱᑦᑐᓄᑦ ᐊᑭᓕᖅᓱᐃᔨᓄᑦ ᐅᖅᑰᓴᕆᐊᓕᖕᓄᑦ ᐊᑭᒋᑎᑕᓄᑦ. ᔫᑳᓐᒥ 

ᐋᖅᑭᒃᑕᐅᓯᒪᔪᓂᒃ ᐊᑭᓕᖅᓱᐃᓲᖑᖕᒥᔪᑦ ᖃᔅᓯᑲᓪᓚᖕᓄᑦ ᐊᑭᓕᖅᓱᐃᔨᓄᑦ ᐊᒻᒪ ᐆᒻᒪᖅᑯᑎᓂᒃ ᐊᑐᖅᑎᓄᑦ. 

ᒪᓕᒃᑑᒐᓗᐊᖅ ᒥᓂᔅᑕᒧᑦ ᓇᓗᓇᐃᔭᐅᑕᐅᓚᐅᖅᓯᒪᔪᒧᑦ ᐅᓪᓗᓕᖅᓯᒪᔪᖅ ᒪᐃ 30, 2018-ᒥ ᐊᒻᒪ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᓄᑦ ᐱᖁᔨᕗᖔᓕᐊᕆᔭᐅᓚᐅᖅᑐᖅ ᐅᓂᒃᑳᓕᐊᒥ 2018-01 ᐃᓱᒪᒋᔭᐅᖁᓪᓗᒍ ᒐᕙᒪᒃᑯᑦ ᐃᑲᔪᖅᓱᐃᒋᐊᖃᕐᓂᖏᓐᓂᒃ 

ᓅᑕᐅᓂᐊᖅᑎᓪᓗᒍ ᓄᓇᕘᓕᒫᒥ ᐊᑭᓕᖅᓱᖅᑕᐅᔪᖅ ᐋᖅᑭᒃᑕᐅᓯᒪᔪᖅ, ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒃᓯᓚᐅᖅᓯᒪᕗᑦ ᐊᑭᒋᑎᑕᒧᑦ 

ᑐᒃᓯᕋᐅᒻᒥᒃ ᓱᖁᑎᒃᓴᙱᑦᑐᒥᒃ ᖃᓄᑐᐃᓐᓇᖅ ᐊᑭᓕᖅᓱᒐᒃᓴᓂᒃ ᐊᑭᑦᑐᕆᐊᖅᑕᐅᔪᓂᒃ ᒐᕙᒪᐅᙱᑦᑐᓄᑦ ᐊᖏᕐᕋᕆᔭᐅᔪᓄᑦ ᐊᒻᒪ 

ᑮᓇᐅᔭᓕᐅᕋᓱᐊᖅᑎᓄᑦ ᐊᑭᖓᓂ ᓈᒻᒪᒃᓯᓕᖅᑕᐅᓇᓱᓚᐅᖅᑐᒧᑦ ᐊᑭᒃᖠᒋᐊᖅᑕᐅᓪᓗᑎᒡᓗ ᒐᕙᒪᐅᙱᑦᑐᓄᑦ ᐊᑭᒋᑎᑕᑦ 

ᖃᔅᓯᑲᓪᓚᖕᓂᒃ ᓄᓇᓕᖕᓂ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᒋᖁᔭᖏᑎᒍᑦ, ᓄᓇᕘᓕᒫᒥ ᐊᑭᒋᑎᑕᖅ ᒐᕙᒪᐅᙱᑦᑐᓄᑦ ᐊᑭᓕᖅᓱᐃᔨᓄᑦ 

ᐋᖅᑭᒃᑕᐅᓯᒪᓂᐊᖅᐳᖅ ᐃᖃᓗᖕᓂ ᒐᕙᒪᐅᙱᑦᑐᓄᑦ ᐊᑭᓕᖅᓱᐃᑎᑕᓄᑦ ᐋᖅᑭᒋᐊᖅᑕᐅᓯᒪᓪᓗᑎᒃ ᐊᑕᖏᕐᓗᒍ 

ᐊᑭᒋᔭᐅᒋᐊᓕᖕᒧᑦ ᐊᑭᑦᑐᕆᐊᕐᓗᒍ 5.1−ᒥ (61.55 cents/kWh ᐊᖏᕐᕋᕆᔭᓄᑦ ᐊᒻᒪ 50.77 cents/kWh 

ᑮᓇᐅᔭᓕᐅᕋᓱᐊᖅᑎᓄᑦ ᐊᑭᓕᖅᓱᐃᔨᓄᑦ). ᓄᓇᕘᓕᒫᒥ ᐊᑭᒋᑎᑕᑦ ᒐᕙᒪᒃᑯᓐᓄᑦ ᐊᑭᓕᖅᓱᐃᔨᓄᑦ ᐋᖅᑭᒃᑕᐅᓛᖅᑐᑦ 

ᐊᑭᒋᖁᔭᐅᔪᒧᑦ ᐅᑎᖅᑎᑕᐅᓇᓱᒡᓗᑎᒃ ᑮᓇᐅᔭᓕᐊᕆᔭᐅᓚᐅᖅᑐᑦ ᐊᒥᒐᖅᓯᓂᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ (93.41 

cents/kWh ᐊᖏᕐᕋᕆᔭᐅᔪᓄᑦ ᐊᒻᒪ 85.32 cents/kWh ᑮᓇᐅᔭᓕᐅᕋᓱᐊᖅᑎᑦ ᐊᑭᓕᖅᓱᐃᔨᓄᑦ). 

ᑖᒃᑯᑎᒎᓇᖅ ᐱᓕᕆᔾᔪᓯᖅᑎᒍᑦ, ᒐᕙᒪᒃᑯᓐᓄᑦ ᐱᓕᕆᔨᐅᙱᑦᑐᑦ ᑕᑯᖃᑦᑕᓛᖅᐳᑦ ᐊᑭᓕᒐᒃᓴᒧᑦ ᐊᒃᑐᐃᔾᔪᑕᐅᔪᓂᒃ 

ᖄᖏᐅᑎᓯᒪᔪᓂᒃ ᓇᓕᒧᑦᑐᒧᑦ ᐳᓴᓐᑎᒋᒋᐊᖃᖅᑕᖓᑕ ᐊᑭᖓᓄᑦ ᐊᑭᑦᑐᕆᐊᖅᑐᒧᑦ 5.1%−ᒥ 2022/23 ᖃᐅᔨᓴᕐᓇᐅᑎᓪᓗᒍ 

ᐊᕐᕌᒍᒥ. 

ᐅᑯᐊ ᐱᓕᕆᔾᔪᓯᕐᒧᑦ ᖃᓄᐃᓕᖓᓕᖅᑐᑦ ᒐᕙᒪᒃᑯᓐᓂ ᐊᑭᓕᖅᓱᐃᔨᓄᑦ ᐆᒻᒪᖅᑯᑎᓄᑦ ᓂᐅᕕᐊᓄᑦ ᐊᑭᖏᑦᑕ ᐃᓚᒋᐊᕈᑎᓄᑦ 

ᐊᑭᑦᑐᕆᐊᖅᑐᑦ $8.5 ᒥᓕᐊᓐ−ᖑᕗᑦ ᐃᑲᔫᓯᐊᖅᐸᒃᑐᑦ ᒐᕙᒪᐅᙱᑦᑐᓄᑦ ᐊᑭᓕᖅᓱᐃᔨᑦ, ᐅᑯᐊᖑᓪᓗᑎᒃ: 



ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

2022/23−ᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ  
 

ᒪᒃᐱᖅᑐᒐᖅ 6 7−ᖑᓪᓗᑎᒃ 

 ᒐᕙᒪᒃᑯᓐᓄᑦ ᐆᒻᒪᖅᑯᑎᑐᕈᓯᑦ ᓂᐅᕕᐊᖑᔪᑦ ᐊᑭᑦᑐᕆᐊᕐᓗᑎᒃ $11.3 ᒥᓕᐊᓂᒃ; ᐊᒻᒪᓗ 

 ᓄᓇᕗᒻᒥ ᐆᒻᒪᖅᑯᑎᓄᑦ ᐃᑲᔫᓯᐊᑦ ᐱᓕᕆᐊᓄᑦ ᐊᑭᒋᔭᓄᑦ ᑮᓇᐅᔭᖅᑐᙱᓪᓗᑎᒃ $2.8 ᒥᓕᐊᓂᒃ 

ᐃᒪᐃᓕᖓᓕᕈᑕᐅᔪᓄᑦ ᐊᑭᑭᓐᓂᖅᓴᓂᒃ ᐊᑭᓕᖅᓱᐃᓂᖏᓐᓄᑦ ᒐᕙᒪᐅᙱᑦᑐᓄᑦ ᐊᖏᕐᕋᓕᖕᓄᑦ ᐊᑭᓕᖅᓱᖅᑕᐅᔪᓄᑦ. 

ᑐᒃᓯᕋᐅᑕᐅᓯᒪᔪᖅ ᐱᓕᕆᔾᔪᓯᖅ ᐊᔾᔨᐸᓗᒋᔭᐅᕗᖅ ᐱᓕᕆᔾᔪᓯᕆᔭᐅᔪᒧᑦ ᓄᓇᑦᓯᐊᒥ 2010-ᖑᑎᓪᓗᒍ, ᓴᖅᑭᑦᑎᔾᔪᑕᐅᓚᐅᖅᑐᖅ 

ᓄᓇᓕᖕᓄᑦ ᑭᒡᓕᖃᖅᑎᑕᐅᓪᓗᑎᒃ ᐊᑭᖏᑦ ᐋᖅᑭᒃᑕᐅᓯᒪᓪᓗᑎᒃ ᐊᑭᑐᓂᖅᓴᓄᑦ ᐊᑭᓕᖅᓱᐃᔪᓄᑦ ᒐᕙᒪᒃᑯᓐᓄᑦ, 

ᐃᑲᔫᓯᐊᖅᑕᐅᓚᐅᖅᑐᑦ ᐋᖅᑭᒃᑕᐅᓯᒪᔪᓂᒃ ᒐᕙᒪᐅᙱᑦᑐᓄᑦ ᐊᑭᓕᖅᓱᖅᑕᐅᔪᓄᑦ, ᐃᒪᐃᓕᖓᓕᕈᑕᐅᓪᓗᑎᒃ 

ᐊᑭᑐᓂᖅᓴᒻᒪᕆᖕᓂᒃ ᐊᑭᓕᖅᑐᐃᓪᓗᑎᒃ ᐊᑭᒋᔭᒧᑦ ᐊᑭᓕᖅᓱᐃᔾᔪᑎᓄᑦ ᒐᕙᒪᒃᑯᓐᓄᑦ ᐊᑭᓕᖅᑐᐃᔨᑦ.   

6.0 ᐊᒃᑐᐃᔾᔪᑕᐅᔪᑦ ᑐᒃᓯᕋᐅᑕᐅᓯᒪᔪᓄᑦ ᐊᑭᖏᓐᓄᑦ ᐊᓯᔾᔨᖁᔭᐅᔪᑦ ᐊᑭᓕᖅᓱᒐᒃᓴᓄᑦ 

ᑲᑎᖅᓱᖅᓯᒪᔪᑦ ᐊᒃᑐᐃᔾᔪᑕᐅᔪᑦ ᑮᓇᐅᔭᓕᐅᕈᑕᐅᒋᐊᓕᖕᓄᑦ 

ᐊᑭᑦᑐᕆᐊᖅᑐᑦ ᐊᒻᒪ ᑐᒃᓯᕋᐅᑕᐅᓯᒪᔪᓄᑦ ᓅᑕᐅᖁᔭᓄᑦ ᓄᓇᕘᓕᒫᒥ 

ᐊᑭᖏᓐᓄᑦ ᖃᓄᐃᓕᖓᓕᕈᑕᐅᔪᑦ ᒐᕙᒪᐅᙱᑦᑐᓄᑦ ᐊᑭᓕᖅᓱᒐᕐᓄᑦ 

ᐊᑭᑦᑐᕆᐊᕐᓗᑎᒃ ᑭᒡᓕᖃᕐᓗᒍ 5.1% ᐊᑭᓕᖅᑐᐃᔨᓄᑦ ᓄᓇᓕᖕᓂ 

ᒫᓐᓇ ᐊᑭᓕᖅᑐᐃᔪᓄᑦ ᐊᑭᑐᓂᖅᓴᓂᒃ:  

 ᒐᕙᒪᐅᙱᑦᑐᓄᑦ ᐊᖏᕐᕋᕆᔭᐅᔪᓄᑦ ᐊᑭᓕᖅᑐᐃᔨᑦ 

ᐱᑎᑕᐅᓲᑦ ᓄᓇᕘᒥ ᐆᒻᒪᖅᑯᑎᓄᑦ ᐃᑲᔫᓯᐊᓂᒃ ᑕᑯᓛᖅᐳᑦ 

ᐊᑭᓕᒐᒃᓴᒥᒃ ᐊᑭᑦᑐᕆᐊᖅᓯᒪᔪᒥᒃ ᒫᓂᒐᓚᒃ $11 ᑕᖅᑭᑕᒫᑦ  

ᐅᑐᐱᕆ 1, 2022−ᒥ ᐱᒋᐊᕐᓗᒍ ᐊᑭᓕᖅᓱᐃᔨᑦ ᐊᑐᖅᑎᒋᔪᑦ 

700 kWh ᑕᖅᑭᑕᒫᒧᑦ. 

 ᒐᕙᒪᐅᙱᑦᑐᓄᑦ ᐊᖏᕐᕋᕆᔭᐅᔪᓄᑦ ᐊᑭᓕᖅᑐᐃᔨᑦ 

ᐱᑎᑕᐅᓲᑦ ᓄᓇᕘᒥ ᐆᒻᒪᖅᑯᑎᓄᑦ ᐃᑲᔫᓯᐊᓂᒃ ᑕᑯᓛᖅᐳᑦ 

ᐊᑭᓕᒐᒃᓴᒥᒃ ᐊᑭᑦᑐᕆᐊᖅᓯᒪᔪᒥᒃ 23−ᓂ ᓄᓇᓕᖕᓂ.   

ᐊᑭᓕᖅᑐᐃᔨᑦ ᑭᙵᕐᓂ ᑕᑯᓛᖅᖢᑎᒃ ᐊᑭᒃᖠᓂᖅᐹᒥᒃ 

ᒫᓂᒐᓚᒃ $400 2022/23−ᒥ (45.9%) ᑕᖅᑭᓕᒫᕐᒧᑦ 

ᐆᒻᒪᖅᑯᑎᑐᕈᓯᕐᒧᑦ 700 kWh−ᒧᑦ. 

 ᒐᕙᒪᐅᙱᑦᑐᓄᑦ ᐊᖏᕐᕋᕆᔭᐅᔪᓂᒃ ᐊᑭᓕᖅᑐᐃᔨᑦ 

ᐃᑲᔫᓯᐊᖅᐸᙱᑦᑐᑦ ᑕᑯᔪᒫᖅᖢᑎᒃ ᐊᑭᓕᒐᒃᓴᓂᒃ 

ᐊᑭᑦᑐᕆᐊᖅᓯᒪᔪᓂᒃ ᒪᕐᕉᖕᓂ ᓄᓇᓕᖕᓂ, ᐊᒃᑐᐊᓂᖃᖅᖢᑎᒃ 

ᐊᑕᖏᖅᖢᒍ ᑮᓇᐅᔭᓕᐅᕈᑕᐅᒋᐊᓕᖕᓄᑦ 

ᐊᑭᑦᑐᕆᐊᖅᑐᓄᑦ (ᐱᓕᕆᔾᔪᓯᖅ I). ᐊᑭᓕᖅᑐᐃᔨᑦ 

ᐃᖃᓗᖕᓂ ᑕᑯᓛᖅᖢᑎᒃ ᐊᑭᓕᒐᒃᓴᒥᒃ ᐊᑭᑦᑐᕆᐊᖅᓯᒪᔪᒥᒃ 

ᒫᓂᒐᓚᒃ $22 (4.9%) 2022/23-ᒥ ᐊᒻᒪ ᐊᑭᓕᖅᑐᐃᔨᑦ 

ᐃᑲᔫᓯᐊᖅᓯᒪᙱᑦᑐᑦ

ᐊᑐᖅᑕᐅᓂᖓ 700 kW.h 700 kW.h

ᐊᑭᓕᖅᓱᐃᔨᓄᑦ ᐊᑭᓕᒐᒃᓴᙳᖅᑎᑕᐅᔪᖅ $18.0 $18.0

ᐊᐅᓚᔪᓐᓇᐅᑎᓄᑦ ᐊᑭᓕᒐᓴᙳᖅᑎᑕᐅᔪᖅ $1.160 $812.3 $0.616 $431.0

ᑲᑎᖦᖢᒋᑦ ᐊᑭᓕᒐᒃᓴᒧᑦ ᑐᙵᕕᒋᔭᐅᔪᑦ $830.3 $449.0

ᐊᒥᐊᒃᑯᑦ ᐲᔭᐃᕝᕕᐅᓚᐅᖅᑎᓪᓗᒋᑦ  ᐊᑭᓕᒐᒃᓴᖅ $830.3 $449.0

ᑖᒃᓰᔭᕈᑎᖓᑦ $41.5 $22.5

ᐊᒥᐊᒃᑯᑦ ᐲᔭᐃᕝᕕᐅᓚᐅᖅᑎᓪᓗᒋᑦ 

ᑖᒃᓰᔭᖅᑕᐅᓯᒪᓕᖅᑎᓪᓗᒋᑦ $871.8 $471.5

ᐊᓯᔾᔨᖅᑐᖅ ᐊᑭᓕᒐᒃᓴᒧᑦ ᑖᒃᓰᔭᖅᑕᐅᓯᒪᙱᑎᓪᓗᒋᑦ -$381.3 -45.9%

ᐊᓯᔾᔨᖅᑐᖅ ᐊᑭᓕᒐᒃᓴᒧᑦ ᑖᒃᓰᔭᖅᑕᐅᓯᒪᓕᖅᑎᓪᓗᒋᑦ -$400.4 -45.9%

ᐊᑭᓕᒐᒃᓴᖅ ᐃᑲᔫᓯᐊᖅᑎᑕᐅᔪᖅ NESP-ᑯᓐᓄᑦ

NES−ᑯᓐᓂ ᐊᑭᓕᖅᓱᐃᔨᓄᑦ ᐊᑭᖏᑦ $0.293 $205.0 $0.308 $215.5

NES-ᑯᓐᓂ ᐃᑲᔫᓯᐊᖅᑐᑦᐊᑭᓕᖅᓱᐃᔨᓄᑦ 

ᐊᑭᓕᒐᒃᓴᙳᖅᑎᑕᐅᔪᒧᑦ 

ᐃᑲᔫᓯᐊᑦ ($18.0) ($18.0)

ᐆᒻᒪᖅᑯᑎᓄᑦ ᐃᑲᔫᓯᐊᑦ -$0.868 ($607.4) -$0.308 ($215.5)

ᐃᑲᔫᑎᓄᑦ ᐊᑭᓕᒐᒃᓴᑦ $205.0 $215.5

ᑖᒃᓰᔭᕈᑎᖓᑦ $10.2 $10.8

ᐊᑭᓕᒐᒃᓴᖅ ᑖᒃᓰᔭᖅᑕᐅᓯᒪᓕᖅᑎᓪᓗᒋᑦ $215.2 $226.3

ᐊᓯᔾᔨᖅᑐᖅ ᐊᑭᓕᒐᒃᓴᒧᑦ ᑖᒃᓰᔭᖅᑕᐅᓯᒪᙱᑎᓪᓗᒋᑦ $10.5 5.1%

ᐊᓯᔾᔨᖅᑐᖅ ᐊᑭᓕᒐᒃᓴᒧᑦ ᑖᒃᓰᔭᖅᑕᐅᓯᒪᓕᖅᑎᓪᓗᒋᑦ $11.1 5.1%

ᐆᒃᑑᑎᒃᓴᖅ ᐊᑭᓕᒐᒃᓴᒧᑦ

ᑰᒑᕐᔪᖕᒥ ᒐᕙᒪᐅᙱᑦᑐᓄᑦ ᐊᑭᖏᑦ

ᐊᑭᖏᑦ ᓯᑎᐱᕆ 30, 

2022−ᒥ

ᑐᒃᓯᕋᐅᑕᐅᔪᖅ ᐅᑐᐱᕆ 1,  

2 0 2 2  ( N ES- ᑯᑦ 

50 %−ᒦᑦᑐᑦ ᐃᖃᓗᖕᓂ 

ᐊᑭᓕᖅᓱᖅᑕᐅᔪᑦ)



ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

2022/23−ᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ  
 

ᒪᒃᐱᖅᑐᒐᖅ 7 7−ᖑᓪᓗᑎᒃ 

ᑲᖏᖅᖠᓂᕐᒥ ᑕᑯᓛᖅᖢᑎᒃ ᐊᑭᑦᑐᕆᐊᖅᑐᒥᒃ ᒫᓂᒐᓚᒃ $7 (1.5%) 2022/23−ᒥ ᐊᑭᓕᖅᑐᐃᔨᒧᑦ ᐊᑐᖅᑎᒋᔪᒧᑦ 700 

kWh−ᓂᒃ. 

 ᒐᕙᒪᐅᙱᑦᑐᓄᑦ ᑮᓇᐅᔭᓕᐅᕋᓱᐊᖅᑎᓄᑦ ᐊᑭᓕᖅᓱᐃᔨᑦ 24-ᓂᒃ ᓄᓇᓕᖕᓂ ᑕᑯᓛᖅᖢᑎᒃ ᐊᑭᓕᒐᒃᓴᓂᒃ 

ᐊᑭᒃᖠᒋᐊᖅᑐᓂᒃ. ᐊᑭᓕᖅᑐᐃᔨᑦ ᑎᑭᕋᕐᔪᐊᕐᒥ ᑕᑯᓛᖅᖢᑎᒃ ᐊᑭᒃᖠᒋᐊᕐᓂᖅᐹᒥᒃ ᒫᓂᒐᓚᒃ $1,304/2018−ᒥ (54.0%) 

ᑕᖅᑭᓕᒫᕐᒧᑦ ᐆᒻᒪᖅᑯᑎᑐᕈᓯᕐᓂᖓᓄᑦ 2,000 kWh−ᒧᑦ. 

 ᒐᕙᒪᐅᙱᑦᑐᓄᑦ ᑮᓇᐅᔭᓕᐅᕋᓱᐊᖅᑎᓄᑦ ᐊᑭᓕᖅᓱᐃᔨᑦ ᐊᑕᐅᓯᑐᐊᕐᒥ ᓄᓇᓕᖕᒥ (ᐃᖃᓗᖕᓂ) ᐊᑭᓕᒐᒃᓴᓂᒃ 

ᑕᑯᓛᖅᖢᑎᒃ ᐊᑭᑦᑐᕆᐊᖅᓯᒪᔪᓂᒃ. ᐊᑭᓕᖅᓱᐃᔨᑦ ᐃᖃᓗᖕᓂ ᐊᑭᓕᒐᒃᓴᓂᒃ ᑕᑯᓛᖅᖢᑎᒃ ᐊᑭᑦᑐᕆᐊᖅᑐᓂᒃ ᒫᓂᒐᓚᒃ 

$52 (4.9%) 2022/23-ᒥ ᑮᓇᐅᔭᓕᐅᕋᓱᐊᖅᑎᑦ ᐊᑭᓕᖅᑐᐃᔨᓄᑦ ᐊᑐᖅᑎᒋᔪᓄᑦ 2,000 kWh ᑕᖅᑭᓕᒫᒧᑦ.  

ᐊᑭᓕᒐᒃᓴᑦ ᐊᑭᑦᑐᕆᐊᖅᑐᑦ ᐊᑭᓕᖅᑐᐃᔨᓄᑦ ᐃᖃᓗᖕᓂ 2022/23-ᒥ ᑕᑯᒃᓴᐅᑎᑦᑎᕗᑦ ᑖᒃᑯᓂᖓᑐᐊᖅ ᐊᑕᖏᖅᖢᒍ 

ᑮᓇᐅᔭᓕᐅᕈᑕᐅᒋᐊᖃᓚᐅᖅᑐᓂᒃ ᐊᑭᑦᑐᕆᐊᖅᓯᒪᔪᓂᒃ (ᐱᓕᕆᔾᔪᓯᖅ I). ᐃᓚᒋᔭᐅᓪᓗᓂ ᓅᑕᐅᕙᓪᓕᐊᔪᓄᑦ, ᐊᑭᖏᑦ 

ᐋᖅᑭᒋᐊᖅᑕᐅᒃᑲᓐᓂᔾᔮᙱᑦᑐᑦ, ᑐᒃᓯᕋᐅᑕᐅᓯᒪᕗᑦ 2022/23−ᒥ ᑖᒃᑯᓄᖓ ᐊᑭᓕᖅᑐᐃᔨᓄᑦ.  


